
Xə­bər ver­di­yi­miz ki­mi, BBC te­le­ka­na­lın­da “Dün­ya xə­zi­nə­lə­
ri” sə­nəd­li film­lər sil­si­lə­si­nin müəl­li­fi Bet­ta­ni Hyu­zun təq­
di­ma­tın­da Azər­bay­ca­na həsr olun­muş film ya­yım­la­nıb. 
Hey­dər Əli­yev Fon­du və Bri­ta­ni­ya­nın bp şir­kə­ti­nin bir­gə 

tə­rəf­daş­lı­ğı ilə ha­zır­la­nan film­də pay­taxt Ba­kı ilə ya­na­şı UNES­
CO-nun Dün­ya İr­si Si­ya­hı­sı­na da­xil olan Qo­bus­tan qo­ru­ğu və 
Şə­ki­dən, elə­cə də Azər­bay­ca­nın mə­də­niy­yət pay­tax­tı Şu­şa­dan 
bəhs olu­nur.

 “Dünya xəzinələri – Azərbay­
can” (“Treasures of the World 
– Azerbaijan”) filmi sentyabrın 
29-da Heydər Əliyev Mərkəzin­
də nümayiş olunub.

Təqdimatda çıxış edən bp-nin 
Azərbaycan, Gürcüstan və Tür­
kiyə üzrə regional prezidenti Qəri 
Counz ölkəmizdəki fəaliyyətləri­
nin 30-cu ildönümündə Azərbay­
canın beynəlxalq miqyasda təb­
liğinə belə bir töhfə verməkdən 
qürur və şərəf duyduğunu deyib. 
Vurğulayıb ki, bu film bp üçün 
Azərbaycanın qonaqpərvərliyini 
dünyaya nümayiş etdirmək baxı­
mından gözəl fürsətdir. Layihədə 
əməyi olan hər kəsə, tərəfdaşlı­
ğa görə Heydər Əliyev Fonduna 
minnətdarlığını bildirən Q.Counz 

“Ümid edirik ki, Azərbaycanı dün­
yanın mədəniyyət xəzinəsinin bir 
incisi kimi təqdim edən filmdən 
milyonlarla insan böyük zövq ala­
caq”, – deyə əlavə edib. O, həm­
çinin filmin ərsəyə gəlməsində 
yüksək texniki dəstəyə görə Bakı 
Media Mərkəzinin prezidenti Arzu 
Əliyevaya təşəkkür edib.

Premyeradan öncə “Dünya 
xəzinələri” sənədli filmlər layi­
həsinin ssenari müəllifi və təqdi­
matçısı, tarixçi-yazar, professor 
Bettani Hyuz da çıxış edib.

İlk dəfə Azərbaycana tarixçi ki­
mi gəldiyini deyən Bettani Hyuz 
dünyada ən qədim rəvayətlərin 
hamısının Cənubi Qafqaza gə­
tirib çıxardığını söyləyib. “Azər­
baycan xalqı qonaqpərvərdir. 

Azərbaycan qonaqpərvərliyin 
əsl diyarıdır. Azərbaycanın tə­
biəti və mədəniyyəti çox zəngin­
dir. Budur insan və təbiət dünya­
sının möcüzələri: gözəllik, sülh 
və qonaqpərvərlik”, – deyə o 
bildirib.

Qeyd edək ki, professor Bettani 
Hyuz Azərbaycanın tarix və mədə­
niyyətini araşdırmaq və geniş ma­
rağa səbəb olan filmlərindən birini 
ölkəmizə həsr etmək üçün 2022-ci 
ilin iyun ayında Azərbaycana səfər 
etmiş və çəkilişlər aparmışdı.

Sonra ekran əsəri nümayiş et­
dirilib.

Film boyunca Bettani Hyuz 
Azərbaycanın möhtəşəm tə­
biətini, mədəniyyətini heyran­
lıqla təqdim edir: yerin altından 
çıxan qazın alovlarından tutmuş 
on min illərlə yaşı olan qədim 
qayaüstü rəsmlərədək. Onun 
fikrincə, Qafqazın unikal mədə­
ni irsini bu diyarda kəşf etmək 
mümkündür.

Tamaşaçılar filmdə Şuşanın 
gözəlliyinin əks olunduğu kadrla­
rı alqışlarla qarşılayıblar. Müəllif 
bir tərəfdən Xurşidbanu Natəva­
nın humanist motivli poeziyasına 
diqqət çəkir, digər tərəfdən Vaqi­
fin muzey-məqbərə kompleksi­
nin gözəlliyindən, onun inşa edil­
məsi tarixindən söz açır, eləcə 
də şairin poeziyasına toxunur. 
Cıdır düzünü əks etdirən kadrlar 

isə Qarabağ atları, çövkən oyu­
nu haqqında maraqlı məlumat­
larla müşayiət olunur.

Ölkəmizdən heyranlıqla danı­
şan müəllif filmin sonunda “Azər­
baycanın dünyada misli-bərabə­
ri yoxdur” qənaətinə gəlir.

Qeyd edək ki, film BBC tele­
kanalı vasitəsilə iki bölümdə nü­
mayiş olunub. “İpək Yolu” adlı 
bölümün çəkilişləri Qobustan və 
Şəkini, “Odlar Yurdu”nun çəkilişlə­
ri isə Bakı və Şuşanı əhatə edib.

Film Böyük Britaniyanın 
“Sandstone Global Produc­
tions” şirkəti tərəfindən Bakı 
Media Mərkəzinin dəstəyi ilə ər­
səyə gəlib.

Heydər Əliyev Fondu və bp 
Azərbaycan auditoriyası üçün 
filmin Azərbaycan və ingilis dillə­
rində 60 dəqiqəlik tam versiyası­
nı da hazırlayıb.

“İpək Yolu” ilə “Odlar Yurdu”nu gəzərkən
“Dünya xəzinələri – Azərbaycan” filminin təqdimatı keçirilib

Qəhrəmanlıq salnaməsi yazanların xatirəsi əziz tutulur

Öl­kə­mi­zin əra­zi bü­töv­lü­yü­nün bər­pa 
olun­du­ğu, düş­mən üzə­rin­də ta­ri­xi Zə­fər 
çal­dı­ğı­mız 2020-ci ilin 44 gün­lük Və­tən 
mü­ha­ri­bə­si­nin ikin­ci il­dö­nü­mü­nü ya­şa­
yı­rıq. Xal­qı­mı­za əbə­di Qə­lə­bə ru­hu bəxş 
edən qəh­rə­man şə­hid­lə­ri­mi­zin xa­ti­rə­si 
daim yad olu­nur, ad­la­rı əbə­di­ləş­di­ri­lir. 

Qubanın Davudoba kəndində şəhid gizir 
Orxan Cabbarovun xatirəsini əbədiləşdirmək 
məqsədilə inşa olunan abidə-bulaq kompleksi 
istifadəyə verilib. Orxan Cabbarov Vətən mü­
haribəsində Cəbrayıl və Füzuli cəbhələrində 
qəhrəmanlıqla döyüşüb. Göstərdiyi şücaətə 
görə 3-cü dərəcəli “Rəşadət” ordeni, Cəbra­
yıl, Xocavənd və Füzulinin azad olunması­
na görə medalları ilə təltif edilib. Qəhrəman 
döyüşçü 2021-ci il noyabrın 16-da Kəlbəcər 
rayonu istiqamətində erməni təxribatının qar­
şısını alarkən şəhidlik zirvəsinə ucalıb.

***

Şəki RMİ Oğuz rayon Heydər Əliyev Mər­
kəzinin əməkdaşları Vətən müharibəsi şəhidi 
Məhəbbət Paşayevin şəhadətinin ildönümü 
münasibətilə ailəsinə baş çəkiblər. Rayon Tarix-
Diyarşünaslıq Muzeyinin kollektivi də Məhəbbət 
Paşayevin məzarını ziyarət edib, üzərinə tər çi­
çəklər düzüblər.

***

Kürdəmirin Qarabucaq kəndində I Qarabağ 
müharibəsi şəhidi Qalib Alşan oğlu Əliyevin 
xatirəsinə tikilən bulağın açılışı olub. Tədbirdə 
rayon rəhbərliyi, şəhid ailələri, kənd sakinləri, 
ictimaiyyət nümayəndələri və məktəblilər işti­
rak ediblər. Qalib Əliyev 1970-ci il oktyabrın 
1-də Qarabucaq kəndində dünyaya göz açıb. 
Rusiyada SSRİ ordusu sıralarında xidmətini 
başa vurduqdan sonra Kürdəmirdə 5 nömrəli 
dəmiryolu sahəsində fəhlə işləyib. I Qarabağ 
müharibəsində Xocalı istiqamətində, Fərrux 
dağında döyüşdə şəhidlik zirvəsinə ucalıb.

***

Tərtər rayon Umudlu kənd tam orta məktə­
bində şəhidlərin xatirəsinə inşa edilmiş bula­
ğın açılışı olub. Tədbirdə çıxış edən rayonun 
icra başçısı Müstəqim Məmmədov bildirib ki, 
Umudlu kəndi Birinci Qarabağ müharibəsin­
də 5, Vətən müharibəsində isə 3 şəhid verib. 

***
Sumqayıt RMİ Sumqayıt şəhər Qara Qa­

rayev adına 1 nömrəli Uşaq musiqi məktəbi­
nin kollektivi Vətən müharibəsi şəhidi Şirbala 
Hüseynovun ailəsini ziyarət edib.

***
Şamaxıda Vətən müharibəsi şəhidi, Qo­

bustan şəhər Rəşid Behbudov adına Uşaq 
incəsənət məktəbinin müəllimi olmuş Rauf 
Əliyevin anım günü keçirilib. Tədbirdə Şa­
maxı Rayon İcra Hakimiyyətinin başçısı Ta­
hir Məmmədov, İsmayıllı RMİ-nin Şamaxı ra­
yonu üzrə baş məsləhətçisi Rəfail Tağızadə 
və digərləri iştirak ediblər. 

Şamaxının Ovçulu kəndində Vətən mühari­
bəsinin şəhid kapitanı Niyət Şirəliyevin xatirə­
sinə inşa olunan bulaq kompleksi açılıb. Açılış 
mərasimində rayon rəhbərliyi, Milli Məclisin 
deputatı Tamam Cəfərova, şəhidin yaxınları, 
ictimaiyyət nümayəndələri iştirak ediblər.

***

Göyçayda Vətən müharibəsi şəhidi İnti­
qam Bəxtiyar oğlu Şirəliyevin vaxtilə təhsil 
aldığı Potu kənd tam orta məktəbinin girişin­
də quraşdırılan barelyefi açılıb. İntiqam Şirə­
liyev 1997-ci il oktyabrın 8-də Potu kəndində 
anadan olub. Əsgərliyini başa vurduqdan 
sonra 2019-cu ildən müddətdən artıq hərbi 
qulluqçu kimi xidmətə başlayıb. Vətən mü­
haribəsinin üçüncü günü, sentyabrın 29-da 
Kəlbəcər istiqamətində gedən döyüşlərdə 
qəhrəmancasına şəhid olub. Ölümündən 
sonra “Vətən uğrunda”, “İgidliyə görə” və 
“Kəlbəcərin azad olunmasına görə” medal­
ları ilə təltif edilib.

***

Cəlilabad şəhər 2 nömrəli tam orta məktə­
bin həyətində Vətən Müharibəsi Qəhrəmanı 
şəhid kapitan Rəşad Abdullayevin büstünün 
açılışı olub. Mərasimdə rayonun icra başçısı 
Rafiq Cəlilov, şəhidin valideynləri Arif Abdul­
layev və Sevil Abdullayeva, digər çıxış edən­
lər tarix yazan igid oğulların gələcək nəsillə­
rə örnək olduğunu bildirib.

Rəşad Abdullayev 1988-ci ildə Cəlilabad 
rayonunun Göytəpə şəhərində anadan olub. 
O, Vətən müharibəsi zamanı sentyabrın 29-
da Murovdağ uğrunda döyüşlərdə qəhrə­
mancasına şəhid olub.

“Ahıllara hörmət mənəvi borcumuzdur” 
Ağs­ta­fa RMİ Ağs­ta­fa ra­yon Mə­də­niy­yət Mər­kə­zi­nin təş­ki­lat­çı­lı­ğı ilə 
1 okt­yabr – Bey­nəl­xalq Ahıl­lar Gü­nü mü­na­si­bə­ti­lə təd­bir ke­çi­ri­lib. 
Təd­bir­də əla­mət­dar gün ba­rə­də  mə­lu­mat ve­ri­lib. Bil­di­ri­lib ki, 1990-
cı il­də BMT-nin Baş As­samb­le­ya­sı 1 okt­yabr ta­ri­xi­nin Bey­nəl­xalq 
Ahıl­lar Gü­nü ki­mi qeyd olun­ma­sı ba­rə­də qət­na­mə qə­bul edib.

Tovuz rayon Heydər Əliyev Mərkəzi və rayon MKS-nin Mərkəzi 
Kitabxanasının birgə təşkilatçılığı ilə “Ahıllara hörmət mənəvi bor­
cumuzdur” mövzusunda tədbir keçirilib.

Qazax Dövlət Rəsm Qalereyasında isə “Ağsaqqal sözü haqq sö­
züdür” başlığı altında tədbir təşkil edilib. Qalereyanın direktoru Mü­
nəvvər Xəlilova ölkəmizdə ahıl insanların sosial müdafiəsinin güclən­
dirilməsi və hüquqlarının təmin edilməsi sahəsində həyata keçirilən 
tədbirlər barədə qonaqlara məlumat verib.

Mədəni irsi qorumaq uğrunda...
Elmi Bərpa Mərkəzi 65 yaşını qeyd edir
Ma­sal­lı RMİ Ma­sal­lı Ta­rix-Di­yar­şü­nas­lıq Mu­ze­yin­də Mu­zey Sər­
vət­lə­ri və Xa­ti­rə Əş­ya­la­rı­nın El­mi Bər­pa Mər­kə­zi­nin (MS­XƏEBM) 
ya­ran­ma­sı­nın 65 il­li­yi­nə həsr olun­muş “Mə­də­ni ir­si qo­ru­maq 
na­mi­nə – 65” möv­zu­sun­da se­mi­nar-sər­gi ke­çi­ri­lib. Təd­bir­də mər­
kə­zin əmək­daş­la­rı və Ma­sal­lı­nın mə­də­niy­yət iş­çi­lə­ri iş­ti­rak edib­lər.

Tarix-Diyarşünaslıq Muzeyinin direktoru Əntiqə Tağıyeva tədbir 
iştirakçılarını salamlayaraq Elmi Bərpa Mərkəzinin kollektivini 65 
illik yubileyləri münasibətilə təbrik edib.

MSXƏEBM-in baş mühafizi Pakizə Almazova mərkəzin yaran­
ma tarixi haqqında məruzə edib. Mərkəzin elmi işlər üzrə direktor 
müavini İranə İbrahimova isə Masallı Tarix-Diyarşünaslıq Muzeyi­
nin fondunda olan eksponatların bərpası və onların birgə əmək­
daşlığından söz açıb. 

Elmi Bərpa Mərkəzinin direktoru, Əməkdar mədəniyyət işçisi 
Zərifə Məlikova qurumun fəaliyyəti haqqında geniş məlumat verib. 
Bildirib ki, Azərbaycanda muzey sərvətlərinin bərpası işinin təməli 
1957-ci ildə ilk peşəkar bərpaçı-rəssam Fərhad Hacıyev tərəfin­
dən qoyulub. İlk illərdə mərkəzdə yalnız rəngkarlıq və qrafika əsər­
ləri bərpa olunurdu. Bu gün isə mərkəzin vəzifəsi bərpaya ehtiyacı 
olan muzey əşyalarının qeydiyyata alınması, konservasiya işləri­
nin həyata keçirilməsi, muzeylərdə əşyaların mühafizə vəziyyəti­
nin yoxlanılması və lazımi məsləhətlərin verilməsindən ibarətdir.

Sonda tədbir iştirakçıları “Tarix yaşadan eksponatlar” adlı sərgi 
ilə tanış olublar.

Quba Soyqırımı Memorial Kompleksi 
ərazisində qanunsuz tikintinin qarşısı alınıb
Xə­bər ve­ril­di­yi ki­mi, Mə­də­niy­yət Na­zir­li­yi ya­nın­da Mə­də­ni İr­sin 
Qo­run­ma­sı, İn­ki­şa­fı və Bər­pa­sı üz­rə Döv­lət Xid­mə­ti tə­rə­fin­dən 
Qu­ba Soy­qı­rı­mı Me­mo­rial Komp­lek­si­nin əra­zi­sin­də qa­nun­suz 
ti­kin­ti iş­lə­ri­nin qar­şı­sı alı­nıb.

Dövlət Xidmətinin rəisi Azad Cəfərli oktyabrın 3-də Quba Soyqırımı 
Memorial Kompleksində olub, əraziyə baxış keçirib. Məlumat verilib 
ki, Dövlət Xidməti, rayon İcra Hakimiyyəti və digər aidiyyəti dövlət qu­
rumlarının operativ müdaxiləsi nəticəsində tikinti işləri dayandırılıb.

Azad Cəfərli diqqətə çatdırıb ki, kompleksin ərazisində həyata 
keçiriləcək hər hansı bir fəaliyyət ancaq qanunvericiliyin tələblə­
ri çərçivəsində icra oluna bilər. Mühafizə zonasında kompleksin 
fəaliyyət istiqamətindən kənar  hər hansı bir hərəkət yolverilməzdir.

Xidmət rəisi bildirib ki, məsələnin həlli ilə bağlı müvafiq məhkə­
mə instansiyalarına da müraciət edilməsi istisna deyil.

Azad Cəfərli Soyqırımı Memorial Kompleksinin fəaliyyəti, yara­
nacaq bu cür halların operativ şəkildə aradan qaldırılması üçün 
tapşırıq və tövsiyələrini verib.

 RMİ Zər­dab ra­yon Hey­dər 
Əli­yev Mər­kə­zin­də “Ulu ön­dər Hey­
dər Əli­ye­vin Azər­bay­can döv­lət­çi­
li­yi­nin tə­mə­lin­də du­ran si­ya­si ir­si” 

möv­zu­sun­da təd­bir ke­çi­ri­lib. Təd­bir­də 
çı­xış edən­lər 2023-cü ilin Azər­bay­can­da 
“Hey­dər Əli­yev İli” elan edil­mə­si­ni ulu 
ön­də­rin Azər­bay­ca­nın ən ye­ni ta­ri­xi­nin 
35 ilə ya­xın döv­rün­də Azər­bay­can xal­qı, 
döv­lət­çi­li­yi­miz, müs­tə­qil­li­yi­mi­zin qo­run­
ma­sı və möh­kəm­lən­di­ril­mə­si uğ­run­da 
yo­rul­maz fəaliy­yə­ti­nə və mi­sil­siz xid­mət­
lə­ri­nə ve­ri­lən yük­sək də­yər ol­du­ğu­nu 
qeyd edib­lər.

***
Sabirabad RMİ-nin rəisi Fərid Qurbanza­

də Mədəniyyət Nazirliyi və Dövlət İmtahan 
Mərkəzinin birgə təşkil etdiyi müəllimlərin işə 
qəbulu müsabiqəsinin hər iki mərhələsində 
uğur qazanaraq Hacıqabul şəhər Uşaq mu­
siqi məktəbinə xanəndə müəllimi təyin olu­
nan Xəqani Niftəliyevlə görüşüb. İdarə rəisi 
müəllimi təbrik edib, gələcək fəaliyyətində 
uğurlar arzulayıb.

***
Şəmkir RMİ-nin rəis vəzifəsi üzrə əmək 

funksiyalarını icra edən Nurəddin Mehdiyev 
Daşkəsən rayonunda fəaliyyət göstərən mə­
dəniyyət müəssisələrinə baxış keçirib.

***
Biləsuvar RMİ Neftçala rayon Heydər Əli­

yev Mərkəzinin əməkdaşları Neftçala peşə 
məktəbində görüş keçiriblər. Məktəbdə təhsil 
alanlara “Heydər Əliyev ideyaları Azərbay­
canı müasirliyə aparır” mövzusunda müha­
zirə söylənilib.

***

Kürdəmir RMİ-nin rəisi Faiq Xudanlı re­
gional idarənin tabeliyində fəaliyyət göstə­
rən uşaq musiqi və incəsənət məktəblərində 
əmək fəaliyyətinə başlayan gənc müəllimlər­
lə görüşüb, onlara yeni tədris ilində uğurlar 
arzulayıb. İdarə rəisi müəllimlərin fikirlərini 
dinləyib, onları maraqlandıran sualları ca­
vablandırıb.

***

Gəncə RMİ-nin təşkilatçılığı ilə görkəm­
li yazıçı, böyük alim və pedaqoq Mir Cəlal 
Paşayevin (1908-1978) anım günü keçirilib. 
Tədbirdə çıxış edən Gəncə RMİ-nin rəisi 
Vasif Cənnətov və digər qonaqlar ədibin hə­
yat və fəaliyyətindən, yaradıcılığından danı­
şıblar. Yaşlı nəslin nümayəndələri Mir Cə­
lal Paşayevlə bağlı xatirələrini bölüşüblər. 
Bədii hissədə Gəncə şəhər 2 və 4 nömrəli 
uşaq musiqi məktəblərinin müəllimləri Tür­
kan Aslanova, Elməddin Qulamov və Sadiq 
Əlizadənin ifasında xalq mahnıları səslən­
dirilib.

***
Sumqayıt RMİ-nin rəisi Rəşad Əliyev re­

gional idarənin tabeliyində olan mədəniyyət 
müəssisələrinin rəhbərləri ilə müşavirə keçi­
rib. Sumqayıt şəhər Poeziya evində keçirilən 
müşavirədə gündəlikdə duran bir sıra məsə­
lələr, cari problemlər və gələcək perspektiv­
lər müzakirə olunub.

Hazırladı: N.Məmmədli

